
Prentan 2011 

Konferans Paran-Pwofesè 2011-2012 
Fason pou ogmante posiblite pou elèv fè pwogrè omaksimòm 

 
Pou ede elèv nou yo onivo akademik nan lekòl nou yo ak lè yo pa lekòl, administratè, pwofesè, ak fanmiy yo 
bezwen konprann anjeneral fason pitit yo aprann, epi kolabore pou satisfè bezwen yo onivo akademik ak sosyo-
emosyonèl. Kòm ou panse mete an pratik egzijans pedagojik nou fè pou ane k ap vini a, konsidere jan nou ka 
angaje fanmi yo nan sware open night ak nan konferans paran-pwofesè epi jan nou ka ede w satisfè objektif ou 
genyen pou elèv yo. Ete sa a, n ap devlope resous pou ede w angaje fanmiy yo pou yo rive konprann Common 
Core lan. Al sou sit Bibliyotèk Common Core la nan http://schools.nyc.gov/Academics/CommonCoreLibrary pou 
jwenn resous sa yo.   
 
Ogmante omaksimòm tan w pase avèk fanmiy yo 

 Òganize sware open school yo pou gen maksimòm siksè.  Òganize konferans paran-pwofesè yo sou 
advisory oswa lòt gwoupman elèv apwopriye pou lekòl ou ye a. Pibliye lè w ap òganize sware open 
school yo nan depliyan ak bilten nouvèl pou ankouraje prezans paran. Lè l apwopriye, envite elèv.   

 Fikse randevou avèk fanmiy chak elèv. Pou diminye kantite paran ki ta ka vin lekòl la amenmtan, epi 
pou garanti ou gen ase tan pou rankontre avèk fanmi yo, fikse randevou yo alavans. Voye avi ba fanmi yo 
pou raple yo randevou yo genyen yon semenn anvan reyinyon.  Ankouraje fanmi pale tou avèk lòt estaf 
lekòl, paegzanp koòdonatè paran ak konseye pedagojik. 

 Kominike avèk fanmi regilyèman. Lè w kominike avèk fanmi pandan ane a, sonje raple yo opòtinite k 
ap vini pou rankontre avèk estaf lekòl, epitou kote pou yo voye kesyon yo ak kote pou yo ale pou yo ede 
yo epi pou jwenn anpil lòt enfòmasyon. 

 
Ouvèti lekòl 

 Akeyi fanmi nan lekòl ou ye a. Envite fanmi yo vini nan lekòl ou a pou poze kesyon epi pou aprann 
kouman yo dwe konsidere enkyetid yo genyen, fason yo ka jwenn enfòmasyon apre lè lekòl, epi kilè yo 
ka vizite lekòl ou ye a. Bay paran rekòmandasyon espesifik sou fason yo ka sipòte bezwen ak objektif 
lekòl ou a ane sa a, atravè opòtinite tankou sèvis volontè, kolèk lajan fundraising, ak lidèchip paran. 

 Fè fanmi konnen poukisa yo vize itilize Common Core la. Òganize seminè kote fanmi yo ka jwenn 
enfòmasyon sou nòm Common Core yo ak ladrès elèv yo dwe metrize nan fen klas y ap fè a. Mande 
fanmi yo eseye itilize Common Core pou fè yon devwa pou ede yo konprann chanjman y ap wè nan 
salklas la. 

 Ofri devlòpman pwofesyonèl. Bay pwofesè enfòmasyon sou pi bon pratik pou òganize konferans 
pwofesè-paran valab, epi ede estaf planifye fason pou yo kominike avèk fanmi pandan ane lekòl la.  

 
Konferans Pwofesè-Paran pou Otòn 

 Fè sèten paran ka jwenn aksè nan done elèv. Ede fanmi jwenn done sou prezans ak pèfòmans pitit yo 
sou Link ARIS epi nan tout lòt sistèm lekòl ou a itilize. Pare w pou pale osijè potansyèl elèv ak domèn 
kwasans yo. Lekòl yo dwe konsidere estriktire konferans paran-pwofesè yo pou paran ak pwofesè ka revize 
ansanm enfòmasyon nan Link ARIS pou paran dirèkteman sou entènèt, si gen posiblite pou enstale yon 
konpitè.   

 Bay fanmi yo estrateji pou yo itilize. Mande pwofesè yo fè fanmi konnen yon estrateji yo ka itilize lakay 
yo pou ede pitit yo satisfè objektif edikatif pou ane sa a.   

 Fè konnen plan lekòl ou a pou aplike nòm Common Core la ane sa a. Prezante ba paran yo Common 
Core yo ak chanjman yo planifye fè nan evalyasyon. Prepare yo pou chanjman yo dwe wè nan salklas ak 
nan devwadmezon pitit yo. 

Konferans Paran-Pwofesè pou Prentan 

 Fè fanmi konnen pèfòmans pitit yo lekòl nan aktivite final aprantisaj.  Fè konnen rezilta travay elèv 
nan devwa kote yo adapte nòm Common Core yo. Itilize analiz debaz pou konpare rezilta sa a avèk 
travay elèv la. Ede paran konprann potansyèl ak domèn devlòpman pitit yo nan travay timoun lan fè. 

 Montre yon egzanp pèfòmans yon bon elèv.  Montre fanmiy yo devwa kote yo adapte Common Core 
dapre klas pou ede yo konprann sa w ap atann onivo fason elèv travay nan yon nivo siperyè. 

 
Semenn Open School pou 2011- 2012  
Ane sa a, n ap fè Semenn Open School la apati 13 novanm jiska 19 novanm 2011.  Lekòl yo dwe ankouraje fanmiy 
yo vizite salklas pandan semenn sa a pou gade sa y ap fè nan lekòl pitit yo. Se yon moman enpòtan pou ranfòse 
relasyon ant paran ak lekòl k ap antrene yon kolaborasyon dinamik ki nesesè pou garanti siksè chak elèv lekòl. 
Lekòl yo dwe ofri pwogram ak konferans enteresan, epitou yo dwe mete adispozisyon w materyèl ak prezantasyon 
pou timoun ak paran ki ankouraje fanmiy yo vizite lekòl yo.  

 Divizyon pou Patisipasyon Fanmi ak Kominote Division of Family and Community Engagement ap òganize trening 
avèk koòdonatè paran yo pandan ete a sou pi bon pratik pou konferans pwofesè-paran.  Direktè yo dwe travay 
avèk koòdonatè paran yo pou tabli pwosedi pou vizit paran nan salklas, epi yo dwe endike pwosedi sa yo nan avi 
ke lekòl yo voye kay elèv yo.  Yo dwe klase pwosedi sa yo nan dosye biwo distri lokal la.  Yo dwe tradwi tout avi 
yo nan lang paran elèv la pale lakay li pou fè sèten plis paran patisipe. 
 
Règleman sou Konferans pwofesè-paran 
Se pa poutèt nou vle limite lòt tip reyinyon ant pwofesè ak paran pou ane sa a ke nou site dat konferans pwofesè-
paran yo nan mesaj sa a.  Anplis dat nou site pi ba yo, jan nou itilize nòt, kou, oryantasyon, ak konferans endividyèl, 
konferans ant paran ak pèsonèl lekòl la, se bonjan pratik ki dwe fèt pandan ane lekòl la. 
 
Lekòl yo pa dwe fè konferans apremidi nou site pi ba yo lòt dat ki pa dat yo fikse pou konferans yo onivo tout vil 
la. Si yo fè sa, sa ka kreye pwoblèm avèk sèvis pou mwayen transpò.  Si gen kèk paran ki pa disponib dat ak lè y 
ap fè konferans yo, n ap ankouraje yo fikse yon konferans pwofesè-paran yon lè ki bon pou toude.  Pou garanti 
nou itilize omaksimòm peryòd enstriksyon disponib la, lekòl la pa gen pèmisyon pou fonksyone mwatye jounen 
pou fè konferans paran-pwofesè.  Nou fikse dat konferans pwofesè-paran nan apremidi chak semès dapre nivo 
eskolè.  Lekòl yo resevwa kredi pou jou konferans pou yo ka satisfè 180-jou enstriksyon Eta a egzije.  Yo dwe 
klase kòm jounen enstriksyon tout jou yo fikse konferans pwofesè-paran nan apremidi poutèt Rapò sou prezans 
pou peryòd Period Attendance Report (PAR). 
 
Dat Konferans pwofesè-paran pou ane akademik 2011-12 

 
Lekòl primè yo 
  
Otòn 2011 
*Lendi, 14 novanm 2011 – Aswè  
Madi, 15 novanm 2011 - Apremidi 

 
Prentan 2012 
*Mèkredi, 14 mas 2012 – Aswè  
Madi, 13 mas 2012 - Apremidi 

 
Lekòl entèmedyè ak Kolèj  
Otòn 2011 
*Mèkredi, 16 novanm 2011 – Aswè  
Madi, 17 novanm 2011 - Apremidi 
 
Prentan 2012 
*Mèkredi, 29 fevriye 2012 – Aswè 
Madi, 28 fevriye 2012 - Apremidi 

Lekòl segondè yo  
Otòn 2011 
*Jedi, 27 oktòb 2011 – Aswè 
Vandredi, 28 oktòb 2011 - Apremidi 

 
Prentan 2012 
*Jedi, 29 mas 2012 – Aswè 
Vandredi, 30 mas 2012 - Apremidi 

 
Pwogram Distri 75 onivo tout vil la 
Otòn 2011 
*Mèkredi, 2 novanm 2011 – Aswè 
Jedi, 3 novanm 2012 - Apremidi 

 
Prentan 2012 
*Lendi, 19 mas 2012 – Aswè 
Madi, 20 mas 2012 - Apremidi 
 
*Lekòl yo ka chwazi dat pou reyinyon apre-midi yo ki pa menm ak sa nou site pi wo a. Yo dwe chwazi dat ak lè 
pou konferans yo yon jan pou pèmèt paran patisipe; konferans yo pa dwe kòmanse anvan 5è30 pm pou akomode 
orè travay pifò paran. Yo pa dwe retounen fikse yon lòt dat pou reyinyon k ap fèt nan apremidi yo.  
 
Tanpri sonje ke yon peryòd tan dezèdtan edmi nesesè pou reyinyon aswè yo.  N ap raple direktè yo pou yo 
mande pou yo bay lekòl yo sèvis sekirite omwen yon semenn anvan konferans aswè yo.  Pou pwogram 
prematènèl mwatye jounen nan lokal lekòl leta yo, al gade seksyon pi ba a.  Yo dwe avize paran yo omwen kat 
semenn anvan konferans yo.  Yo dwe tradwi avi yo nan lang ki reprezante lang popilasyon lekòl la pale. 
 
**Pwogram lekòl Distri 75 yo ki nan menm lokal avèk lekòl ki pa lekòl Distri 75 yo dwe respekte kondisyon lekòl ki 
nan menm lokal avèk yo jou dat konferans pwofesè-paran lekòl sa yo jan nou endike pi ba a.  Lekòl self-
contained Distri 75 yo dwe respekte orè pi wo ki tabli pou pwogram lekòl Distri 75 yo. 
  
Sonje : Lekòl ki gen klas ki gen plis pase yon nivo edikasyon (sètadi, yon lekòl ki gen klas jadendanfan jiska klas 
8yèm ane oswa klas 6yèm jiska klas 12yèm ane), dwe chwazi yonn nan dat ke yo fikse pou konferans yo fèt 
onivo tout vil la pou nivo klas elèv y ap ofri sèviis. 

 
Anile aktivite nan Jedi, 27 oktòb 2011 ak Jedi, 29 mas 2012 nan aswè  
Pou lekòl segondè yo : nan lekòl yo n ap anile aktivite pou adilt ak pou fòmasyon kontini jou n ap òganize 
konferans yo nan aswè.  

 
Pwosedi Transpò pou Elèv jou konferans apremidi yo  
N ap mete dezè lekòl pou konferans pwofesè-paran nan chak lekòl. N ap lage elèv bonè pou peryòd sa a. N ap 
ofri elèv mwayen transpò dapre lè n ap lage yo. Nou dwe lage elèv yo twazè anvan lè regilye nou ta sipoze lage 
yo pou jounen an.  
 
Biwo pou Transpò elèv Office of Pupil Transportation (OPT) ap fè aranjman avèk konpayi otobis yo pou yo vin 
chèche elèv yo jounen kout lekòl yo, men lekòl yo dwe fè konferans yo jou nou site pi wo yo.  Byenke lekòl yo pa 
bezwen kontakte OPT, li rekòmande pou lekòl yo konfime avèk chofè otobis kèk jou avan dat yo fikse pou jounen 
lekòl pi kout yo. Direktè yo dwe fè aranjman apwopriye konsènan orè manje midi epi fè sèten yo enfòme paran yo 
konsènan tout chanjman nan orè yo.    

 
Fason pou fikse mwatye jounen lekòl pou  Pwogram Jadendanfan nan lokal Lekòl leta yo  
Kantite tan yo fè pwogram otòn ak prentan yo dwe egal pou tout elèv.  Dat y ap fè konferans nan lekòl primè 
pandan trimès otòn lan, elèv nan pwogram maten prematènèl yo dwe ale lekòl pandan sesyon maten an, alòke 
elèv nan pwogram apremidi yo p ap gen pou ale lekòl jou sa a.  Dat y ap fè konferans nan lekòl primè pandan 
trimès prentan an, elèv nan pwogram maten prematènèl yo dwe ale lekòl pandan sesyon maten an, alòke elèv 

nan pwogram apremidi yo p ap gen pou ale lekòl jou sa a.  
 
Rapò Konferans Pwofesè-Paran pou 2011-2012 
Yo dwe itilize pou soumèt tout rapò sondaj sou entènèt sa a avan Vandredi, 9 desanm 2011, pou rapò trimès 
Otòn 2011 lan, ak Vandredi, 4 me 2012, pou rapò trimès Prentan an. Tanpri kontakte Jacqueline Melendez 
(JMelendez12@schools.nyc.gov) nan Division of Family and Community Engagement si w gen nenpòt kesyon. 
 
Èske yo reponn kesyon w yo : 

 Pou kesyon konsènan mwayen transpò elèv prematènèl, telefone (718) 482-3800. Pou mwayen transpò 
pou tout lòt klas, lekòl yo dwe kontakte lyezon mwayen transpò Timoun dabò Children First Network 
(CFN) oswa OPT nan (718) 392-8855. 

 Pou kesyon konsènan pwoblèm PAR, Sekretè pou Kontablite Elèv/estaf ki responsab kontwòl prezans 
dwe kontakte lyezon nan Seksyon PAR la.  

 Pou kominike pi byen avèk yon paran ki pa pale angle, anplwaye nan pèsonèl lekòl la dwe telefone 
Divizyon Tradiksyon Depatman Edikasyon (DOE) a nan 718-752-7373 ekstansyon 4 pou mande sèvis 
entèpretasyon nan telefòn pou konferans pwofesè-paran k ap fèt nan apremidi ak aswè. Sèvis sa yo 
disponib jiska 8è30 pm jou y ap fè konferans yo nan aswè. 

 Pou tout lòt kesyon konsènan dokiman sa a, tanpri telefone (212) 374-4118.  
 Gade kanè tradwi pou tout klas yo. 

https://vosurveys.nycenet.edu/se.ashx?s=705E3ED0332AB8DA

